
 

Soalan Lazim – Jana MyPesara 
 

1. Apakah Program Jana MyPesara? 
Jana MyPesara ialah program pembiayaan mikro yang dibiayai oleh KWAP dan 
diuruskan oleh Amanah Ikhtiar Malaysia (AIM) untuk membantu pesara sektor awam 
yang sedang atau ingin menjalankan perniagaan kecil. 
 
2. Apakah tujuan Program Jana MyPesara? 
Program ini bertujuan membantu pesara menjana pendapatan mampan selepas 
persaraan melalui pembiayaan mikro, latihan keusahawanan dan bimbingan 
berstruktur. 
 
3. Siapakah yang layak memohon? 
Pesara sektor awam dengan pendapatan isi rumah di bawah RM5,880 sebulan (atau 
RM1,470 per kapita) yang terlibat atau bercadang untuk terlibat dalam aktiviti menjana 
pendapatan. Program ini terbuka kepada peminjam wanita sahaja. Pesara lelaki boleh 
menamakan ahli keluarga wanita untuk memohon bagi pihak mereka. Tiada had umur 
ditetapkan, namun pemohon berumur lebih 75 tahun dihadkan kepada pembiayaan 
RM2,000. Manakala, pesara terbitan tidak layak untuk memohon. 
 
4. Berapakah jumlah pembiayaan yang ditawarkan? 
Pembiayaan ditawarkan dari RM1,000 sehingga RM30,000 bagi setiap peminjam, 
tertakluk kepada keperluan dan kebolehlaksanaan perniagaan. Namun, pemohon 
berumur lebih 75 tahun dihadkan kepada pembiayaan sebanyak RM2,000. 
 
5. Apakah jenis perniagaan yang dibenarkan? 
Sebarang perniagaan yang patuh syariah dan menjana pendapatan untuk keluarga, 
termasuk perniagaan kecil dan mikro. 
 
6. Apakah kadar pembiayaan yang dikenakan? 
Kadar pembiayaan adalah 10% setahun (kadar rata). Peminjam Jana MyPesara layak 
menerima rebat sebanyak 1% yang akan ditolak pada bayaran ansuran terakhir atau 
penyelesaian awal. 
 
7. Apakah kelebihan Jana MyPesara berbanding pinjaman lain? 
Proses permohonan yang lebih mudah, tiada cagaran, pembiayaan secara 
berkumpulan dengan sokongan rakan sebaya, latihan keusahawanan berstruktur 
serta perlindungan melalui Tabung Khairat Hutang (TKH) dan Tabung Kebajikan & 
Kesejahteraan Sahabat (TKKS). 



 
8. Adakah pembiayaan ini dilindungi? 
Ya. Melalui Tabung Khairat Hutang (TKH). Sekiranya peminjam atau pasangan 
meninggal dunia, keseluruhan baki pembiayaan akan dilangsaikan dan waris tidak 
menanggung hutang. 
 
9. Bagaimanakah cara untuk memohon? 
Pemohon perlu menghubungi cawangan AIM terdekat untuk menjadi ahli AIM. 
Pegawai AIM akan membuat lawatan rumah dan penilaian kelayakan. Pemohon yang 
layak perlu mengikuti latihan selama tiga hari sebelum diterima sebagai Sahabat 
Usahawan AIM. Senarai cawangan AIM boleh didapati di 
https://aim.gov.my/profil/wilayah_dan_cawangan. 
 
10. Siapakah Amanah Ikhtiar Malaysia (AIM)? 
Amanah Ikhtiar Malaysia (AIM) ialah badan amanah yang diperbadankan di bawah 
Akta Pemegang Amanah 1952, dengan hampir 40 tahun pengalaman dalam 
pembiayaan mikro dan kini menyokong lebih 320,000 peminjam di seluruh Malaysia. 
Maklumat lanjut boleh didapati di https://aim.gov.my/. 

